
18-майдиз, ша, буюр, СтIал Сулейманан Шииратдин суварик!

       СтIал Сулейманан
    Шииратдин йикъарин
             къаршидиз

                                        СтIал Сулейман

       ЖУВАН  ГАФАР
Жуван гафар тефир ише
Межлисда рахун хъсан туш.
ГьакI нубатсуз гъилер эчIе
Ягъиз гьараюн хъсан туш.

Фагьумнамаз вичин саягъ,
Виш салайни жедач уях.
Жемир а гафунин чIалахъ,
АтIласдилай хун хъсан туш.

Даиман чIугваз агьузар,
Гьадакай вич хьана бизар!
Михеннатдиз гуй а азар
Мерд итим яхун хъсан туш.

Гъуд эцяй тавуртIа кьама,
Гъавурда тваз жедач ама.
ЧIуру регъвел жуван ярма
Хкажиз регъуьн хъсан туш.

Гагь-гагь келледа гьатиз гар,
Гагь еришдиз тежез пайгар,
Гатфариз кьацIуриз зангар,
ХъуьтIуьн къуз чуьхуьн хъсан туш.

Нефсинин гарданда зунжур
Тун тавуртIа, кар жеда чIур.
Эвел тIуьна кьел квай кIуь шур
Гуьгъуьнлай яд хъун хъсан туш.

Гьич са касни фитнедал шад
Тахьуй - пис затI я хирен дад.
Бейхабар яз чIугуна яд,
ДакIвадай бархун хъсан туш.

Вун кьацIалай куьз алатда?
Эхир вуна хажалатда:
Чир хьухь, факъир, вун аватда, -
Масадаз фур эгъуьн хъсан туш.

Ша, а фикир вегь на гъиляй, -
Эхир аватда вун виляй,
Дуст я лугьуз чIулав гъуьлягъ
Кьулак кутаз хуьн хъсан туш.

СтIал Сулейманан саягъ:
Гьар патахъай тирд яз уях.
Лугьуналди жемир чIалахъ,
АтIласдилай хун хъсан туш.

СтIал Сулейманан - 150 йис

Сулейманан жавагьирар
( ЧIехи шаирдин 120 йис къейддайла авур рахунрай )

Расул ГЬАМЗАТОВ,
Дагъустандин халкьдин шаир

1937-йис. СтIал Сулейман СССР-дин
Верховный Советдиз халкьдин депутатвиле
кандидат яз къалурнава. Халкьдин векил,
зегьметчийрихъ галаз гуьруьшмиш жез,
лезги хуьрера къекъвезва. Гьа са вахтунда а
йис вири уьлкве патал залан йисни тир. Чка-
чкада гуьзлемишни тавур законсуз гужар
авун кьиле физвай. Сулейманан дустарни
гзафбур къакъатна. Абуруз «халкьдин
душманар»,  «буржуазиядин миллетчияр»
тIварар гана. Самурский, Коркмасов,

Алибег Тахо-Годи ва маса къагьриманар
амукьнач. Эффенди Капиев Дагъустандай
экъечIна финиз мажбур хьана. Гьа и чIавуз
Ломоносов, Сорокин хьтинбур Сулей-
манавни агатна. Адаз «буржуазиядин
миллетчияр» русвагьдай шиирар
теснифунин буйругъ гузва. Сулеймана и
кар хиве кьунач. Отказна. И кардай ам
вични басрухар, къурхуяр гуник акатна.
«ГьикI? Гила вуна партиядин тапшуругъ
тамамарзавач ман?» Амма Сулеймана яб
ганач. «За шиирар жуван рикIин эмирдалди
теснифзава. МасакIа завай са цIарни
теснифариз жедач», - жаваб гана ада...

Гьуьлелай акьул дерин тир кас Тарки-
Тау дагъдин ценерив гьуьлуьн къерехда
кучукнава. Адан фикирар вири Дагъус-
тандикай, Ватандикай, чи партиядикай тир.
Гьар са цIарцIин дережани дагъларилай
кьакьан тир.

Сулейман кечмиш хьана, амма кьенвач.
Ам чи гьар садан рикIе ава, гьар са

дагъвидихъ галаз санал ала, ам гьар са
халкьдихъ галаз хайи хва хьиз алакъалу я.
Ам вири Дагъустандин чIехи абур я.
Сулейманан мани гьавиляй давам жезва,
рекьин тийир адан авазри цIийи уьмуьр
давамарзава, вири вахтара абуру
цIийидаказ ван ийида.

Горькийди Дагъустандиз, Сулейманаз
кхьенай: «Къуй куь халкьди куьн хуьрай».
Сулеймана чун хвена, чна ам хуьзва. Вири
жуьре цIаярай, тIурфанрай экъечIиз, цIуд
йисара хуьзва. Виш йисарани икI жеда.

Гьар са дагъвидин кIвални къе Агъа
СтIалдихъ, Сулейман-Стальский райондихъ
галаз алакъалу я. Чакай рахайтIа, чун,

Дагъустандин вири шаирар, Сулейман-
Стальский райондай, Агъа СтIалдилай я.
Вучиз лагьайтIа, инаг поэзиядин Мекка я,
Дагъустандин литературадин Эллада я.

Завай мукьвал-мукьвал, ваз Сулейман
акунани лугьуз, хабар кьада. За ам акунач
лугьуз рикIивай гьайиф чIугвазва. Гьа са
вахтунда завай, вичин сес анжах са
лентинал, вични Москва себеб хьана
кхьенвай, аламатIани, Сулейман заз акунач,
адан ван хьанач лугьуз жезвач. Писателрин
съезддал рахай адан сес ама. И сес чаз
датIана ван жезва, чи япара ава. Ам
поэзиядин сес я. Адаз яб гуз, чна зурба
ашукьдин садрани туьхуьн тийидай
сесиникай фикирзава.

Сулейман кучукдайла, зун авачир. Амма
зи кIвале зун сифте яз шехьна. Им чIехи
дерт, еке къакъатун тир. Зи буба, зи рикIел
алама, зи кIвал, хизан, хуьр Сулейманахъ
галаз кIевелай алакъалу я. Чи кIвалени адан
мугьманар хьана лагьана ваъ. А мугьманар

чиниз, гьакъикъатдани, адан теклифдалди
къвезвай. Им хьайи кар я. Мугьманри чав
адан мецелай саламар агакьардай.

Зи бубани адахъ галаз лап кIевелай
дустар тир. I934-йисуз, зи рикIел алама, чи
кIвализ бубади, лап багьа савкьат яз, СтIал
Сулейманан шииррин ктаб хканай. Адал
аламатдин автограф алай: чернилдай
кьежирна, илиснавай Сулейманан тупIарин
шикил. Эхь, ада кхьидачир, ада лугьудай...

Чи писателрин Союздин кIвале СтIал
Сулейманан, Гьамзат ЦIадасадин,
АбутIалиб Гъафурован портретар
куьрсарнава. Са сеферда жегьил
писателрикай - авангардистрикай, вичихъ
образование авай, амма хайи чIал рикIелай
алатнавай сада, вичиз вич иллаки
бегенмиш яз, кьилел тIес алаз, хуруда
галстук аваз, чи яшлу писателрикай
садавай, зи рикIел алама, халкьдин шаир
Юсуп Хаппалаевавай хабар кьуна: «Кьилел
хъицикь алай и чубан вуж я»?  Юсуп
Хаппалаева, гежел вегьин тавуна, за къени
а жавабдал гьейранвалзава, а дамахар гвай
жегьилдиз лагьана: - «А чубандиз и вун
хьтин хипер агъзурар ава...».

Ихьтин жаваб гуниз вичин халкьдин
адетрив, яшлу несилрин рекьив, халкьдин
тарихдив, руьгьдив, къанажагъдив
гьуьрметсуздаказ эгечIзавай гьар са кас
лайихлу я. Чна садани масакIа жаваб гунни
ийидач.

Гьеле А. Дюмади лагьанай, савадсуз и
дагъвийрин ахлакь ва культура савадлувал
вилик фенвай европавийрилай хейлин вине
ава. Гагь-гагь икIни жедайди я!

Гьамзат ЦIадасади Сулейманаз
цIудралди вичин шиирар бахшнава. Гьам
адал чан аламаз, гьам кьейидалай
кьулухъни. Адан ктабар таржума авуна,
биография кхьена. Чаз амай шаиррихъ
галаз санал Сулейман хуьнин веси туна. И
кардалди за жув бахтлу кас яз гьисабзава.

Зи бахтлувилихъ мад себеб ава. СтIал
Сулейманаз вичивай садрани чара тахьай
чуьнгуьр авай. Вичин чIалар теснифдайла,
адан гъиле а чуьнгуьр жедай. Уьмуьрдин
эхирдай ада а чуьнгуьр, ядигар яз, вичин
рикI алай дуст ва переводчик Эффенди
Капиеваз багъишна. Ма, Эффенди, на и
чуьнгуьр гваз, Дагъустандиз мани лугьун
давамара. Капиеван кIвале а чуьнгуьр лап
багьа ядигар яз хуьзвай.

Зи кIвалени гзаф савкьатар, ядигарар,
яргъал уьлквейрай гваз хтай шейэр ава.
Амма са шумуд йис идалай вилик Эффенди
Капиеван папа, вич Махачкъаладиз атайла,
зи кIвализ, лап багьа ядигар яз, Сулеймана
Эффендидиз гайи чуьнгуьр гъана. Идалай
багьа савкьат зун патал мад бажагьат жеда.
Амма за ам жуван кIвале хуьдач. За ам маса
жегьил юлдашрив вахкуда. Къуй абуру
Сулейманан тIвар, машгьурвал, адан
поэзиядин рангар ва гьиссер, авазлувал ва
сеслувал виш йисара садалай масадал
агакьаррай...

«ЖУВАН ХАЛКЬДИЗ, ЖУВАН НАМУСДИЗ ХЬИЗ, ВАФАЛУ ЖЕН…»

СтIал Сулейман
(Очеркдай кIус )

Петр ПАВЛЕНКО

Им 1933-йисан гатуз хьайи кар
я. - Вужар я зи мугьманар? -
гьуьрметдивди хабар кьуна

шаирди. Гьасятда кьве чIалалди -
(къумукь ва туьрк) рахаз,
уьтквемдиз чалишмиш хьанвай
юлдашди атанвайбурун арада
урусрин кьве шаирни авайди
лагьана.

- Куьне кхьизвани, тахьайтIа,
манияр лугьузвани? - хабар кьуна
Сулеймана мугьманривай.

- Чна кхьизва, - жаваб гана
абуру.

- Зи фикирдалди, гьар вуч
хьайитIани, кхьиз жеда, амма а
вахтунда рикI кудач, рикIик
гъалаба акатдач. За, мани
туькIуьриз кIан хьайила, вири крар
гадарзава. Эгер за никIе кIвалах
ийиз хьайитIа, гьамни
акъвазарзава, мани туькIуьриз
эгечIзава. Ахпа за гьасятда
къуншийриз гьарайзава: ша, яб

акала, мани бегьем хьана!
Ада яваш сесиналди

мугьманривай чпин шиирар
кIелун тIалабна.

Сифте Луговскоя «Муаллим»
тIвар алай шиир кIелна.

Сулеймана, яваш-яваш вичин
кьурай яргъи тупIаралди пIапIрус
ацIуриз, вилер са тIимил агажна,
шиирдихъ галаз кьадай гьалда са
жизви пIузарни юзуриз, яб
акална.

Ахпа адаз перевод хъувуна,
- Гзаф хъсан мани я, - лагьана

Сулеймана, ван хкаж тавуна, ахпа
вичи яб акалай шиирдин везин
тикрар хъийизвай тегьерда са
секундда фикир авуна, рацIамар
хкажна, алава хъувуна: - Хъсан я,
лап хъсан я.

Кьвед лагьайди яз Николай
Тихонова шиир кIелна.
Сулеймана гзаф дикъетдалди,
атIумна яргъаз килигзавай
тегьерда яб акална ва перевод
хъувурдалай гуьгъуьниз лагьана:
- И манини лап хъсанди я.

Кьезилдиз акъатзава, вични
гужлуди я.

Къацу тIулал нянин ракъинин
эхиримжи нурар аватнавай.
Тарарал пешер зурзазвай. Чун
къацу чIурал цуквал ацукьна, чи
къваларивни агъастIалвияр кIватI
хьанвай.

Чна манийрикай,
искусстводикай, Дагъустандикай
рахунар авуна. Сулеймана
жавабар гунин чкадал гагь
суьгьбет авуна, гагь шиирар
кIелна. Вучиз лагьайтIа, уьлкведа
хьанвай вири чIехи крарикай ада
манияр туькIуьрнавай. Ада
кIелзавай манидин цIар лугьун са
тIимил ленг ийизмазди, шаирдиз
кIватI хьанвайбуру хълагьзавай.

- Ингье зи ктабар, - лагьана ада,
жемятар къалурна. - За
туькIуьрнавай вири манияр
абурун кьилера кхьенва. Завай
гъалатI ахъайизни жедач, абуруз
вири чида...

Адан маниди виридаз таъсир
ийида, вучиз лагьайтIа, ам
халкьдиз мукьва я ва гьар са
инсандин рикIе фадлай гьатнавай
крарикай лагьанвайди я.

А вахтунда зи кьиле къариба са
фикир гьатна: хайи дагъларай
садрани экъечI тавунвай, савадлу
тушир и аламатдин кьуьзуь касди
вич Маяковскийди хьиз тухузва.
Ам шиирдив, кIвалахдив хьиз,
женгчивилелди, яб
акалзавайбурухъ галаз жанлу
алакъада хьунив рикI алаз
эгечIзава.

Чна Сулейманахъ галаз
Максим Горькийдикай, нафт
хкудзавай цIийи чкайрикай
суьгьбетар авуна.

Чакай кьудакай гьич садани,
чун Москвада гуьруьшмиш жеда
ва и карни Вирисоюздин
писателрин Сад лагьай съезддал
кьиле фида лагьана, гиман
авуначир.

Адакай риваят жеда
Борис Пастернак

Вирисоюздин писателрин Сад
лагьай съезддал дагъви чубанрин
хьтин парталар алай яшлу касди
вичел виридан фикир желбзавай.
«Им СтIалви, СтIал Сулейман я, -
лугьузвай сада-садаз, - дагъус-
танви ашукь я». Ада съезддал вичин
ватандай шиирралди туькIуьр-
навай тебрик гъанвай. Кьуьзуь кас
чIехи залда агъайнадаказ,  са
чуькьни тийиз, вичел рахадай нубат
атун гуьзлемишиз ацукьнавай.

Съезддин программа еке жезвай.
Къвезвай делегацийри ам чIехи
ийизвай. Рахазвай ксарин сан-гьисаб
авачир ва абурун рахунар
экуьнилай нянал вегьин хъийизвай.
И вахтунда Колонный залда
гьакIани зегьем тир гьава суьретар
ядайбурун (фотографрин) хъит-
кьинзавай юпитерри генани ялавлу
ийизвай. Чун лагьайтIа, жизви
бейни квахьнавайбур хьиз,
кьиздирма акатнавайбур хьиз,
президиумдай почтарин бюродиз,
анайни машинисткаяр ацукьнавай
чкадиз, фойедиз,  мандатный
столдихъ физ-хквезвай, инал чаз
запискаяр вугуз эвер гузвай.

Люстрайрин гужлу эквери
ишигълаваннавай залда, чимивиляй
гатун кьелечI перемар гьекь
хьанвай чкада, чун герен-герен
ацукьиз, къарагъзавай, сада-садаз
меслятар къалурзавай, зенгералди
селигъа хуьн патал эвер гузвай.

Ам лагьайтIа, гьа сифте юкъуз
хьиз,  къалин сун чухва алаз,
такабурлудаказ, амма дамах гвачиз,
секиндиз ацукьнавай. Ам са гьиниз
ятIани вичин виликай килигзавай.
Анжах са сеферда вичин патав
Горький къвезвайди акурла, ам
алай чкадилай къарагъна, чина
хъвер къугъваз, хушвилелди адан
къаншардиз фена. Горькийдихъ
галаз санал адаз залдин дестекар,
залда ацукьнавайбур, ана кузвай
лампаяр аквазвай. Горькийдиз эвер
гайивалди, гьамни адахъ галаз фена.

Чаз гьакьван кичIе тир
трибунадихъай адаз кIусни къурху
авачир.  Трибунади адан сес,
секинвал, къекъуьнин тегьер, дамах
гвачирвал са жизвини дегишарнач.
Адаз гаф гана. Зал игьтиятлу хьана.
Таниш тушир чIал секиндаказ,
вичин эбедивал хвена, авахьна фена.
Гьасятда кьатIузвай: адаз и залда
дар тир, акъвазнавай чкани са артух
кьакьанди тушир. Адаз гьакьван

яргъа чкаяр аквазвай ва ам
гьакьван арщдани авай. Ингье ада
тебрикрилай гъейри, Дагъустандай
вуч гъанвайтIа, ингье са шумуд
йикъан къене ам вуч гваз чи арада
ацукьнавайтIа.

Хайи халкьдин савадлувилин
цIийи бинеяр кутаз жедай ксарин
кьисметар пехилвал ийиз жедай
хьтинбур я. Абура вири меденият
ава: абурун гьар са кам, нефес,
фикирринни крарин гьерекат,
беденрин къаматар,  вири
руьгьламиш хьанва. Виридахъ
метлеб ава ва вири хийирдихъди я.
Ада яратмишнавай эсеррилай
гъейри, халкьдин манидардин
вичин уьмуьрни кхьинрин
памятник я, вучиз лагьайтIа,
автордикай вичикай гележегдин
несилар патал ктаб жезва.

СтIал Сулейманан кьисметни
ихьтинди я. Вичиз хас тир тIебиивал
гваз ада гьар гьихьтин хьайитIани
гуьрцелдилай кам вегьена ва гьа
тегьерда ам эбедивилени гьахьда.
Ана адакай рикIел аламукьдай
вакъиа - риваят жеда, руьгьдин
михьивал, ихтибарлувал, дамах
гвачир илгьам гвай.

(Макъала I937-йисуз
«Литературадии газетда» -
СССР-дин писателрин Союздин
кьилин органда чап авуна).

      Расул Гьамзатова - СтIал
             Сулейманакай

ШАИРДИКАЙ АРИФДАРРИН ФИКИРАР

«Заз Кеферпатан Кавказдин ва Юкьван Азиядин миллетрин векилриз
дуствилин са меслят къалуриз кIанзава, им тавакъу хьиз кьабулайтIани
жеда. Ашукь СтIал Сулеймана, - заз чизва, са заз ваъ, амайбурузни лап
гьейран ийидай гьайбатлу эсер авуна. А кIел-кхьин тийижир, амма камаллу
кьуьзуь касди президиумда ацукьна вичин шиирар туькIуьриз гьикI
кушкуш ийизвайтIа заз акунай. Ахпа ада, XX лагьай виш йисан Гомера,
абур инсан гьейран жедай тегьерда гуьзелдиз кIелнай.

Сулейман хьтин поэзиядин жавагьирар яратмишиз бажарагъвал авай
инсанар куьне хуьх»

                                                                                 МАКСИМ ГОРЬКИЙ
                                                     ***
Сулейманан патав Эльбрусни Казбек са затIни туш, Сулейман Кавказдин

цIийи кукIуш я.
                                                                                 ЭФЕНДИ  КАПИЕВ
                                                     ***
СтIал Сулейманакай чIехи шаир хьана, вучиз лагьайтIа, адахъ вичин

уьлкведин уьмуьрдал гуьзчивалдай ва адан гъавурда акьадай халис чIехи
бажарагъ хьана.

                                                                                          И. СКОСЫРЕВ
                                                      ***
«СтIал Сулейман гзаф зурба ва халис шаир я... Дагъустандин чIехи

ашукьдин рикIел вичин Ватандин накьан перишан югъ гирт хъсандиз
аламай. Гьавиляй ам адан гъалибвилерив ацIанвай къенин йикъал ва гурлу
пакагьан йикъал ашукь тир...».

                                                                                               Л. ЛЕОНОВ
                                                     ***
СтIал Сулейманан баркаллу тIвар эбеди яз миллионралди  ннсанрин

рикIера амукьда...».
                                                     * * *
«СтIал Сулейман халкьди вичи чIехи авур, амма Советрин властдин девирда

еке машгьурвал къазанмишай халкьдин халис шаиррин жергеда ава».
                                                                                           М. ШОЛОХОВ

«Халкьдин шаирарни гьар жуьрединбур жеда. Сулейманакай
рахайтIа, ам халкьдин ивидикайни кIарабдикай, агъузардикайни
манидикай арадал атанвай шаир я. Гьавиляй Дагъустандин, гьакI чи
чIехи уьлкведин вири халкьари лезги Гомер чпин хайи хва яз
гьисабзава, гьавиляй вири миллетрин векилри поэзиядин арифдиз
юкь агъузна икрамзава.

- Зун анжах са лезгийрин ва я Кавказдин шаир туш, - лагьанай
Сулеймана, - зун Советрин шаир я. Лезги Гомераз и гафар лугьудай
ихтияр авай: вичин ялавлу шиирра ада вири халкьарин къизгъин
нефес, рикIерин гьиссер ва кьисметрин тIурфанни рагъ
кIватIнавай».

                                                      ***

«Чна Дагъустандин шииратдин чешмейрив СтIал Сулейман хьтин
устадар хьунал дамахзава. Чи литературадин бине кутурбурун
тIварар рикIе аваз чна виликди еримишзава. Чна инлай кьулухъни
гьамиша абурун адетриз вафалувал хуьда. Абурухъ эбедивиле
амукьдай ихтияр ава».

                                                     ***
«Лезгияр Сулейманан халкь я. Ада хьиз и халкь садани дуьньядиз

машгьурнач.
Сулейман сифтебурукай сад яз Дагъустандин писателрин Союз

тешкилун патал экъечIна. Иниз килигна ам гьамиша чи Союздин
гьуьрметлу Председатель я.

Гила Сулейманал хъен вегьиз кIанзавайбур ава. Амма им алакьдай
кIвалах туш. Ада хьиз Дагъустан ни хкажнатIа, гьам лагь!

Эхь, ада вождарикай кхьена. Амма а чIавуз ни кхьеначтIа?
Сулейман абурун дуьзвилихъ, уьмуьрдин цIийивилихъ рикIивай
инанмиш тир, гьавиляй ада абурукай кхьинни авуна. Амма
гъакъикъат чир хьайила, мегер ада са Нин ятIа тапшуругъар кьилиз
акъуднани?!

Сулейманаз чун гьелелиг мукьва хьанвач, ам чаз анжах гила ачух
жезва...»

«СТIАЛ  СУЛЕЙМАН  Я  ЗИ  ТIВАР…»

Сулейманан мецелай…
Лап  фад са заманда Куьредин

дагълара Myрсал ханди ханвал ийизвай.
Адан патав шаир, кесиб ашукь
кьуьчхуьрви Саид гвай кьван. Саидан
тIвар-ван вири чкайриз чкIанвай, амма
хандиз вичелай гъейри масадан тариф
авун гзаф такIан кар тир. Са сеферда
вичин рикI дарих тирла, ада ашукь
Саидаз эвериз туна.

- Лагь са чIал! - лагьана и кар-кеспи
авачиз, рикI акъатзавай ва муьжуьд паб
авай ханди.

Саида лагьана.
- Вуна хъсан лугьуда, вун, гьелбетда,

yстlap я, - лагьана ханди, - амма ви вилер
акьван ягьсузвилелди вучиз килигзава?
Инал зи папар алайди чизвачни ваз?..

Ада ашукьдин вилер акъудна.
Заз им са шумудра ван хьана,

хъсандиз рикIел аламай. Гьавиляй заз
«жуван вилер саламат хуьн» меслят
акуна. Амма са кар ава: эгер шаир гьакIан
мейит туштIа, адавай кисна акъвазиз
жедач. Вичиз кIанзни-такIанзни пис
кардикай адан рикIиз тIарвал, дерт ва
хъсан кардикай шадвал жеда ва адавай
вичин манияр халкьдикай чуьнуьхна
вичиз таз жедач. Шаир кIерец тар хьтин
са затI я. Адан кукIвал тек са кIерец
аламай кьван гагьди... инсанри адаз лаш
ахъай тавуна тадач!

Зун акъвазнач, за, зи чIалар
туькIуьриз, ярар-дустариз лугьуз
хьана...

Йисар къвез алатна. Са сеферда
гатфариз заз, пачагь тахтунай гадарна,:

гила чун вири барабар я, халкьдиз акьван
герек тир азадвал хьана лугьуз ван хьана.
«Яъ, - лагьана за рикIяй, - им гьихьтин
азадвал я кьван, судра ва дуванханайра
гьа виликди хьиз, чаз агъавал ийизва.
Эгер им дуьз хабар ятIа, им къариб
азадвал я».

Амма ахпа, акуна заз, замана алчуд
хьана, чарх хьиз элкъвез башламишна.

Гагь ингилисар акъатна, гагь
деникинар, гагь бичераховар атана -
абурай нин кьил акъатзавай, абур гьинай
майдандиз акъатайбур тир?

А макъамда гьеле заз большевик-
рикай чидай са затI авачир, амма
халкьдин патал алай, халкьдиз кIандай
садбур атана и деникинрин, бичера-
ховрин базар чукIурун лазим тирди зи
рикIиз чизвай.

За гзаф фикирар авуна. Зи кIвалин
патавай инсанар физ хкведай, абуру
завай хабар кьадай, зал меслят гъидай.
Амма гьамиша за жаваб гуз тади
ийидачир. Заз чизвай: мез кIвач хьтин
затI туш - кIвач цIуьдгъуьнна алукьайди
къарагъда, амма мез цIуьдгъуьнайтIа,
гзаф вахтара къарагъиз жедач.

Са сефер Кьасумхуьрел интервентар
атана, абуру чи итимрикай пуд кас
асмишна. Вучиз? Вуч себебдалди? Вич,
абуру асмишайбур большевикар яз,
Бакудай чаз куьмек гуз хквезвайбур тир
кьван...

«Огъо, - лагьана за рикIяй, - чил чиди,
дагълар чибур, асмишиз ва ягъиз
рекьизвай инсанарни чибур... Им
гьихьтин кар жезва? АкI хьайила, идакай
хкатзава хьи, большевикар гьа чун я,
амма чара ксари ина чаз агъавал ийизва».

Гьа и юкъуз куьчеда зал зи виликан
хузаин дуьшуьш хьана.

- Сулейман, - лагьана ада, - вуна
Къазимбегдиз са чIал вучиз
туькIуьрнавач? ТахьайтIа вуна а чIал

балшевикриз хуьзвани?
Зун кисна.
- И дуьнья чархи-фелек я, - лагьана

мад хузаинди, - ам гьамиша элкъвезва,
гьамиша элкъвезва.

- Ам чIурукIа элкъвезва, - лагьана за
адан гаф атIана.

- Яваш, яваш, ви гардандиз еб кIан
хьанвачтIа гьа?

- Ваъ, - лагьана за. - Епиниз куьк,
цIалцIам гардан кIанда, зи гардан михьиз
къабарламиш хьанвай хамни ичIи кIара-
бар я...

Гьа и юкъуз, шаксуз, зи ивидикай са
стIал большевикдин иви хьиз рахаз
башламишна. За адаз манийвал авунач,
адаз худ гана... Ам гужлу хьана. Заз
мукьвади хьана1.

                     __________________________________
1 Сулейманан «Жувакай суьгьбетдай» я.

                              ***
Куьне лугьумир хьи, Сулеймана

тарифдин шиирралди куьн архаин авун
фикирзава. Эгер зун ина, гьакъикъатда
квехъ галаз чIехи гъалибвилер квез
мубарак ийиз, экъечIна рахазватIа, им
гьеле вири крар куьтягь хьанва, вири
чкайрай лап хъсан рекьер тухванва ва
гила амайди, месела, гьакIан жизвияр
я, лагьай чIал туш. Ваъ, юлдашар.
Вилик гзаф, лап гзаф кIвалах кума. За
анжах вири халкьдихъ галаз мад са
сеферда чи, махарик жедай хьтин, цIийи
дегишвилерал шадвал авун патал
фурсатдикай менфят къачуна. Заз
лугьуз кIанзава хьи, Дагъустан - вичиз
виликди ажал кьисмет хьанвай, сагъ
хъхьуниз умуд амачир и къекъвераг -
садлагьана Октябрдин ракъинин нурдик
чи вилик, акваз-акваз дири жез, чан
акьалт хъийиз, сагъ жез башламишна
ва вири буй тирвал кIвачел акьалтна...
Гила куьн килиг: куь Ватан чир жезвани
квез? Чи уьлкве мягькем я, жегьил я,
сагъ я, уьмуьрдал шад я ва къудратлу
я. И кардал за гьамиша  гьейрандиз еке
шадвал ийида.

Гила кардин кьил ихьтинди я: чи
регьбердиз ва чи партиядиз кIанзавайди
чахъ анжах сагъвал ва тухвал хьун туш,
гьакI халис гьамишан бахтаварвал
хьунни кIанзава, амма им къазанмишун
патал чнани жуван вири алакьунар ва
къастар эцигна кIанда, вучиз лагьайтIа
зегьмет чIугун тавуна, юлдашар, гьич
виртIедин дадни акваз жеч, ципицIарни
нез жедач.

Зегьмет чIугунал кIевивал ая!2

____________________________________________________

2 Вирисоюздин малдаррин сове-
щанидал Сулеймана авур рахунрай.

    Музейдин ктабдай
«Милые чудесные люди - работники музея Сулеймана Стальского! Низкий Вам

поклон за то, что так просто бережно, так сердечно, так душевно сохраняете
вещественную память о великом пещи российском. Сулейман Стальский -
дагестанец, но он наш российский, наш советский, наш всенародный поэт!».

                                                                                      Туристы из Минска. 10.VII.1979 г.

Сулейман Стальский и сегодня живет среди нас».
                                                                                 Туристы из Ленинграда.18.08.1981г.

«Рады, что посетили Родину великого Дагестанского поэта, стихи которого
волнуют нас до сих пор».

Туристы из Ленинграда, Курска, Полтавы, Новосибирска, Казани, Рязани,
Магнитогорска, Саратова 26.08.80 г.

«Стихи Сулеймана Стальского звучат на Неве, Оби, Енисее»
                                                                        Туристы со своими детьми. 5 июля 1980г.

«Пусть народная тропа не зарастет к этому музею»
                                                                                                            г. Березники. 6.VI.81г.

«С большим волнением посетил музей великого патриота-гуманиста, моего
земляка, которого я хорошо знал в довоенные годы, и которого по-сыновьи нежно
любил. Пусть его трудный, но славный жизненный путь послужит примером для
современной молодежи».

                                                               Генерал-майор М.Шайдаев 22 августа 1976 г.

«Да будет вечна и прекрасна эта священная земля великого поэта-гуманиста
Сулеймана Стальского, как вечны и прекрасны его народ, его воспетые идеи, идеи
величайшей справедливости, мира, товарищества, взаимопонимания и дружбы
между народами».

                                        Предс. Госкомиздата РСФСР, депутат Верховного Совета
                                                                                 РСФСР И.В. Свиридов 2.VI. 1978г.

«С большим интересом и волнением ознакомились мы, группа учителей и
учащихся Ахтынской средней школы №1, с экспонатами и личными вещами великого
ашуга С.Стальского. Поэзия Сулеймана Стальского помогает нам в
строительстве коммунистического общества.

Она помогает нам в великом деле коммунистического воспитания
подрастающего поколения»

                                                                            Группа из 30 человек. 18 марта 1979 г.

                          Ви шииррин муьтIуьгъ  я чун къуватдиз,
                         Атанва чун икрамиз ви къаматдиз.
                         Ви шиирри вири халкьар садзава,
                         Вун чи чилин хва хьунал зун шадзава.
                         Дуьнья я им инсанар къвез хъфидай,
                         Вахт атайла кIанзни-такIаз рекьидай.
                         Вун рекьидач, вун виридаз рагъ жеда,
                         Вун гьамиша халкьдин рикIе сагъ жеда.
                             Имам Яралиев, студент IV курса юрфака ДГУ. Август 1979 года.

Мы, студенты 5 курса филологического факультета ДГУ им. В. И. Ленина,
сегодня побывали в музее С. Стальского. Мы поняли, что величие человека прежде
всего заключается в его простоте и скромности. Музей знакомит посетителей с
самым скромным и в тоже время великим Сулейманом Стальским. Будучи
студентами литературного факультета, мы воспитывались идеями его стихов.
Теперь - непосредственное знакомство с его родным очагом! Это еще больше
вдохновило нас на подвиги во имя Родины.

                                   Кумыкская и лезгинская группы филфака ДГУ. 14.VII.80 г.

Четвертый раз посещаю музей замечательного сына Дагестана - мудрого и
умного Сулеймана и каждый раз получаю огромное удовольствие от
соприкосновения ко всему, что было связано с именем Сулеймана...

Желаю работникам музея больших успехов в их благородной работе по
пропаганде всех мудрых мыслей Гомера XX векам.

           Директор Первого Дагестанского педучилища М. Дугручилов. 10.VIII-85г.

С большим интересом ознакомились с экспонатами музея Сулеймана
Стальского. Нас поразил талант ашуга-выходца из глубин дагестанского народа.
Вся Россия знает этого певца и нам вдвойне было приятно познакомиться с родиной
поэта, его людьми, обычаями. И мы считаем, что Сулейман Стальский был
достойным сыном Дагестана.

Студенты Нижнетагильского пединститута Свердловской области
Ю.Филолонов, В, Зыков.

«Великие народные певцы-поэты рождаются не во дворцах»
                                                                                                 Сергей Михалков I2.VI. 80г.

Великое счастье прикоснуться к колыбели человека, которого я любил и знал с
детства по рассказам и книгам. Это был и остается Сулейман Стальский.

                                                                            Генеральный прокурор СССР Сухарев.

« СУЛЕЙМАН, ДУЬЗ  Я ВИ ЖАВАБ…»

ЧIехи шаир алхишзава шиирра

ДАМАХДА ЗА СУЛЕЙМАНАН
             ТIВАРЦIЕЛДИ
Девиррин чарх элкъвез даим гигинал,
Гьар са нехиш тазва вичин вахтунал,
Бязибур къвез, шез «гъуцарин» рикIинал,
Вил эцигна ацукьнава бахтунал.

Рагъни цавуз, рикIин мурад авачтIа,
Хкаж жедач гьар пакамаз агъадай.
Гьар са халкьдихъ вичин устад авачтIа,
Адахъ мезни жедач дуьз яз рахадай.

КIантIа Сайид, кIантIа Эмин, - Сулейман,
Гьар шаирдихъ ава вичин шикилар.
Абур пудни, авай чпин эрзиман,
Лезги халкьдин тир халисан векилар.

Бес къе чи халкь, вичел лезги тIвар алай,
Кесиб яни? Ваъ. Чахъ абур мад ава.
Къе шаирдин невеяр яз Ватанда
Шагь-Эмиран, Ибрагьиман... ад ава.

Сажидинахъ пара ава дердияр,
Дамахзавай Сулейманан тIварцIелди.
Гьазур я зун, зи азиз тир лезгияр,
Квез къуллугьиз жуван гьар са цIарцIелди.

Сажидин

Абидин Камилов

    Сулейманан багъда
   (Махачкъалада авай Cmlaл
Сулейманан сур-гуьмбетдин патав
кхьей чIал)
Хуш гилавар, гуьцI жез, физ зи мекевай,
Хкаж жезва кьакьан къавах тарариз.
Каспидилай къарагъзавай лепеяр
Къвез гьахьзава зи шиирдин цIарариз...

Хушбахт уьмуьр ргазва къе кьуд пата:
Гьар сад, вичин бахт жагъана, шад я къе.
РикI шадвилив ацIана зун, аял хьиз,
Ава, рикIе гьиссери гуз гур лепе.

Садбур гьуьлуьн къерех кьуна
                                                   къекъвезва,
Ашкъи кутаз хуш гьавади, атирди...
Садбур гьуьле, балугъар хьиз, эхъвезва,
Цуьк акъудрай лугьуз мадни
                                                  уьмуьрди…

Амма тек сад бармак алаз ракъиник
Акъвазнава. Хабар туш жал гатфаркай?!
Я тахьайтIa гъамлу я жал инсан къе?
Я тахьайтIа кватнавач жед(и) ахваркай?

Вич лугьумир, зал гьалтайди такуна,
Цуьквер юкьва чка кьунвай сур хьана.
Мрамордал «Гомеран» тIвар акуна.
Шад гуьгьуьлар, зулун югъ хьиз, чIур
                                                                хьана..

«Ажеб жедай къенин юкъуз чахъ галаз
АмайтIа Куьн, рахаз-хъуьрез, Сулейман.
Гьар са югъ чаз сувар жедай Квехъ галаз,
Зи шиирар кIелдай за Квез, Сулейман...»

Зи гьиссерив зи хайи чил рахана:
«- Ни лугьуда амач ам чи арада?
Кьуд патахъди килиг иер, алгъана,
Ваз шаирдин рикIин мурад аквада ».

            СУЛЕЙМАН
XX виш йисарин Гомер тIвар къачур,
Вири дуьньядиз я къе вун машгьур.
Ви келимаяр аманат яз тур
Рахазва агъзур чIалал, Сулейман.

РикIера аваз гьевеслу къастар
Атанва чун къе лугьуз ваз тостар,
Къенин юкъузни ви халис дустар
Акъвазнава ви къвалал, Сулейман.

Къе са бязибур акси жезва ваз,
ЧIехи хьайибур гьа вун себеб яз.
ГьикI регъуь жедач масакIа рахаз,
КIекер я абур къурал, Сулейман.

Ви гьар са цIарцIихъ, гьар са гафунихъ,
Акалнавай зи рикIин гъалунихъ,
Дамахар гва къе, квач зун гъамуник,
Ваз дидедин нек гьалал, Сулейман.

Вун билбил хьана девирдин чIехи,
Дуьнья акуна хьайила рехи.
Солоухинар хьтинбур пехъи
Акьадардач ви кьамал, Сулейман.

Къе Шагьабудин рахадач лагь гьикI,
Гьализ жедан пек кIуфал, Сулейман?
И сефердани хъувуна тестикь
Авайди вахъ кан-кафал, Сулейман.

Шагьабудин Шабатов

                      ***
Геж къвез хьана кимел кьуъзуь Сулейман,
Садра хьиз туш,  кьведра хьиз туш –
                                                                датIана.
Са сеферда, гьамиша хьиз, гежайла,
Кимэгьлийри и кардин кьил кьатIана:
-  Я Сулейман, - cyaл гана итимри, -
И геж авун кхьенва гьи къанунда?
-  Ваъ, - лагьана Сулеймана,- рази хьухь,
КIусни геж туш, акъатнава вахтунда:
Ахмакьбуру вири гафар лагьанва,
Акьуллуяр рахадай вахт атанва...

Майрудин Бабаханов

    ЧИ  РИКI  АЛАЙ  ШАИР  Я  ВУН
Халкьдиз масан жавагьирар туькIуьрай,
Лезгистанда гуьзел чIалар къекъуьрай,
Пашманвилер шадвилерихъ элкъуьрай,
Чи рикI алай шаир я вун, Сулейман.

Ви гьар са цIар якъут-гевгьер, къизил я,
Ви шиирар гуьзелни я, кьезил я,
Абур кIелун - ачух жедай гуьгьуьл я,
Чи рикI алай шаир я вун, Сулейман.

Несигьатдин Шалбуз дагъ яз хьана вун,
Сад Аллагьди Самур вацI яз гана вун,
Гуьзел майдин вацра дидед хана вун,
Чи рикI алай шаир я вун, Сулейман.

Яшар хьанва асирни зур атана,
Ви юбилей къейдзава эл атана,
Ви шииррал гуьл тахьай кас аматIа?
Чи рикI алай шаир я вун, Сулейман!

Хазран Кьасумов

  СтIал Сулейманан парк-цIийи
                      къаматда
ХХ асирдин Гомер СтIал Сулейманан 150 йис тамам жезвай 2019-йисан январдин

вацра Кьасумхуьрел шадвилин чIехи мярекат кьиле фена: цIийикIа туькIуьр хъувурдалай
гуьгъуьниз Дагъустандин халкьдин шаирдин парк-гъвечIи бахча (сквер) ачухна. Ам

«Формирование современной городской среды в муниципальном районе «Сулейман-
Стальский район» Республики Дагестан на 2018-2022 гг.» кар алай программадай
«Благоустройство общественной территории в с. Касумкент» проект уьмуьрдиз
кечирмишун яз кьиле тухвана.

Комплекснидаказ тадаракламишнавай территориядик СтIал Сулейманан памятникдин
бюст, 200 квадратный метрдин майдан кьунвай ва аялар къугъвадай 10 тадарак эцигнавай
аялрин майдан, экв гудай 34 прибор, 15 скамейка, 15 урна, хъвадай цин булах эцигнавай
майдан акатзава. Санлай къачурла, паркуни-бахчади саки 3000 квадратный метрдин
майдан кьунва. Идакай 1100 квадратный метр гъвечIи майданар ва инсанар къекъведай
(тротуардин плитка тунвай) рекьер я.

Парк-бахчадин территориядиз, анаг къайдадиз гъун ва дуьзмишун патал, 504
кубический метрдив агакьна бегьерлу накьв гъана, жуьреба-жуьре жинсинин 50 къелем,
гьамиша къацуз амукьдай кул-кус гъана.

- Парк-бахча «Комфортная городская среда» программадай райондин 90 йис, СтIал
Сулейманан 150 йис тамам жезвай йисуз цIийикIа туькIуьр хъувурдалай гуьгъуьниз
ачух хъувун – им важиблу, шадвал кутадай вакъиа хьана, - лагьана чаз райондин Кьил
Нариман Шамсудинович Абдулмуталибова. – Чи Дагъустан Республикадин Кьилин
программадай районда ачухай кьуд лагьай объект я.

Гьакъикъатдани, алай вахтунда цIийикIа туькIуьр хъувунвай СтIал Сулейманан парк-
бахча неинки Кьасумхуьрел, гьакIни районда гуьрчег, къулай, дуьзмиш чкадиз –
имаратдиз элкъвенва.

                                                  Текст кхьейди ва шикил ягъайди Хазран Кьасумов я.

Гьар са пехърез вичин кака,
Чизамач ам хадай чка.
Xyпl бул хьанва и винтовка,
Ружадикай лаш хьана хьи.
                                 СтIал СУЛЕЙМАН

Йисар, вахтар, цава кIватI жез - чкIизвай
булутар хьиз, къвез, алатзава. ЦIийи неси-
лар пайда жезва, яшлубур рагьметдиз
физва... Им тIебиатдин къанун я. Амма
СтIал Сулейман ва адан яратмишунар чи
рикIера гьамишалугъ амукьзава.

Девирдин хесетарни, къиметарни,
кьисметарни дегиш жезва. Гьарда вичин
рикIел вуч атайтIа, гьам лугьузва, кхьизва.
Хъсанбур писбуруз элкъуьрзава,
писбурукай гьакимар туькIуьриз алахъзава.
Имни «демократияди» цуьк акъудзавай
алай вахтунин лишан я.

Вичин девирда кьве дуьнья акур
Сулеймана садаз «Вун квахь, кьей куьгьне
замана», масадаз «ЦIийи дуьнья» лугьуз,
тарифарнай. Эгер СтIал Сулейман къенин
йикъаралди амайтIа, са шакни алачиз, ада

Арифдар 1919-йисуз кхьей «Урусият» шиир тикрар
хъувун мумкин тир:

Шумудаз вун жеда есир?
Мус алудда на и тахсир?
Вучиз гуда чарадаз сир?
Вахъ гьич ихтибар амач хьи.
СтIал Сулейман, дугъриданни, гележег

виликамаз аквадай, пайгъамбар хьтин кас
хьана. Адан жавагьирар аялрини кIелзава,
муаллимрини, девлетлуйрини, кесибрини.
Гьар са муаллимдин пак буржини аялрин
вилик шаирдин эсерар вахтунихъ галаз
алакъада туна кIелун, садахъайни кичIе
тахьана, авайвал къимет гун я

Алай вахтунда са бязибуру - гьавая
Ватан тарашзавайбуру лугьунни мумкин
я: низ герек я Сулеймана мани лагьай
Ленин, Сталин, партия, революционерар,
регьберар ва масадбур?

Тарих квадариз жедайди туш. Гьикьван
ам такIан хьайитIани, гьакъикъат сад я:
Сулейман чаз чи алатай тарихдин крарал
ашукь шаир яз чида. Ада Агъа СтIалрин,
Куьредин, Дагъустандин, Кавказдин ва,
эхирни, Урусатдин тариф гьакъикъатдани
лап вини дережадиз хкажна.

            Гьажи КЪАЗИЕВ,  журналист.Un

